
ఉద్భటారాధ్యచరిత్రము










	చ.	
ఉడుగని కామతంత్రముల నూని మనోబ్జము పల్లవింపఁగాఁ

గడఁగి వశావశేభపతికైవడి మత్తమరాళికాతతిం

బుడికెడురాజహంసపతిపోల్కి మదాలసుఁ డమ్మ్మగాక్షితో

నొడఁబడియుండె సంతతము నొండుతెఱంగుల నుజ్జగింపుచున్.

	గీ.	
మాడ లన్నను మాడలు మణివిభూష

ణంబు లన్నను మణిభూషణంబు లెలమి

వలయువస్తువులెల్లఁ గైవసము సేయు

సానితల్లికి నవ్విప్రనూనుఁ డిట్లు.

	క.	
భజన చెడి దానిపొత్తున

భుజియించెను మధువుఁ ద్రావెఁ బొల యంటె వెసన్

ద్యజియించెఁ దగిననడవడి

కుజనుండై ధరణిసురుఁడు కుత్సితబుద్ధిన్.



	 231





	ఉ.	
పాటలభంగశోభిమధుపానవశుం డయి చొక్కి మిక్కిలిం

బాటవ మేది భూసురుఁడు పాటలగంధికిఁ జిక్కి శాటికల్

హాటకముల్ మణుల్ గలపదార్థము లన్నియు నప్పగించె వే

(యేటికి మోహవార్థి వశమే) తరియింపఁగ నెట్టివారికిన్?

	సీ.	
పతితునిపొందు పాపము చుట్టు సని రోసి

        ప్రాణబంధువు లెల్లఁ బాసిచనిరి

యెట్టివిద్యలయందుఁ బట్టిచూడఁగ లేమి

        యడుగునే దొరయును బుడుకఁ డర్థ

మింతి(బందుగులెల్ల నితఁ డపాత్రుం డంచుఁ)

        గైకొనరై రొక్కగవ్వకైన

సత్యంబుచాలనిచపలుండు వీఁడంచు

        వెచ్చంబు వెట్టంగ వెఱచె బచ్చు

